
ᐃᓚᓕᐅᑎᓯᒪᔪᖅ 1 

ᐋᖅᑭᒋᐊᖅᑕᐅᔪᒪᔪᑦ ᖁᓪᓕᒃᑯᑦ ᒪᓕᒋᐊᓕᖏᓐᓂᒃ ᐊᑐᕆᐊᓕᖏᓐᓂᒡᓗ ᐱᔨᑦᑎᕋᖕᓂᕐᒧᑦ 

ᐊᑐᓕᖅᑎᑦᑎᓇᓱᐊᕐᓗᑎᒃ ᐆᒻᒪᖅᑯᑎᒥᑦ ᖃᐅᔨᓴᕈᑎᒥᑦ 

ᐋᖅᑭᒋᐊᖅᑕᐅᔪᒪᔪᑦ ᖁᓪᓕᒃᑯᑦ ᒪᓕᒋᐊᓕᖏᓐᓂᒃ ᐊᑐᕆᐊᓕᖏᓐᓂᒡᓗ ᐱᔨᑦᑎᕋᖕᓂᕐᒧᑦ 

ᐊᑐᓕᖅᑎᑦᑎᓇᓱᐊᕐᓗᑎᒃ ᐆᒻᒪᖅᑯᑎᒥᑦ ᖃᐅᔨᓴᕈᑎᒥᑦ ᓇᓗᓇᐃᔭᖅᓯᒪᕗᖅ ᐅᓇᓂ. 

ᐃᓚᖓ 1 - ᐱᒋᐊᕐᓂᖓ 

ᐃᓚᒃᑲᓐᓂᖓ 1.6 - ᐋᖅᑭᒃᓱᖅᑕᐅᓯᒪᔪᑦ 

1. ᒪᓐᓇ ᐃᓚᓕᐅᑎᓗᒍᑦ ᑎᑎᕋᖅᓯᒪᔪᖅ: 

 

ᐋᖅᑭᒃᓱᖅᑕᐅᓯᒪᔪᑦ “D” ᐊᑐᕆᐊᓖᑦ ᐆᒻᒪᖅᑯᑎᒥᑦ ᖃᐅᔨᓴᕈᑎᒥᑦ ᐱᔨᑦᑎᕋᖕᓂᕐᒧᑦ 

ᐃᓚᖓ 2 - ᓇᓗᓇᐃᕈᑎᖏᑦ 

2. ᐃᓚᓕᐅᑎᓗᒍᑦ ᐃᓚᒃᑲᓐᓂᖓ 2.40 ᐃᒪᓐᓇ: 

 

2.40 ᑕᖅᑭᑕᒫᖅ ᐲᔭᐃᕕᐅᓚᐅᖅᑎᓪᓗᒋᑦ ᐆᒻᒪᖅᑯᑎᑐᖅᑕᐅᔪᑦ: 

ᐊᔾᔨᒌᙱᓂᖓ ᐆᒻᒪᖅᑯᑎ ᖁᓪᓕᒃᑯᓐᓂᙶᖅᑐᖅ ᑖᓐᓇ ᑕᖅᑭᐅᑎᓪᓗᒍᑦ ᐊᒻᒪᓗ ᐆᒻᒪᖅᑯᑎ 

ᓇᖕᒥᓂᖅ ᐆᒻᒪᖅᑯᑎᖓᓂᙶᖅᑐᖅ ᖁᓪᓕᒃᑯᑦ ᐊᖅᑯᑎᖓᒎᖅᑐᖅ ᑖᓐᓇ ᑕᖅᑭᐅᑎᓪᓗᒍᑦ. 

ᐃᓚᖓ 3 - ᐊᖏᕈᑎ 

3. ᐃᓚᓕᐅᑎᓗᒍᑦ ᐃᓚᒃᑲᓐᓂᖓ 3.6 ᐃᒪᓐᓇ: 

 

3.6 ᐆᒻᒪᖅᑯᑎᒥᑦ ᖃᐅᔨᓴᕐᓂᖕᒧᑦ ᐱᔨᑦᑎᕋᖕᓂᖅ: 

ᐆᒻᒪᖅᑯᑎᖃᖅᑏᑦ ᓇᖕᒥᓂᖅ ᐆᒻᒪᖅᑯᑎᖃᐅᑎᕌᓛᓕᖅᑐᑦ ᐱᔪᓐᓇᖅᑎᑕᐅᑐᐃᓐᓇᕆᐊᓖᑦ 

ᐆᒻᒪᖅᑯᑎᒥᑦ ᖃᐅᔨᓴᕈᑎᒥᒃ ᒪᓕᒡᓗᒍᑦ ᐊᑐᕆᐊᓖᑦ ᐋᖅᑭᒃᓱᖅᑕᐅᓯᒪᔪᑦ Dᒥ, ᖁᓪᓕᒃᑯᓪᓗ 

ᓈᒻᒪᒃᓴᕈᑎᒃ ᖃᐅᔨᓴᕈᑎᖓ, ᐊᑮᑦᑐᖅᑖᕈᑎᖓ ᐊᒻᒪᓗ ᐱᔭᕆᑐᓂᖏᑦ 

ᒪᓕᒃᑕᐅᔭᕆᐊᖃᕐᓂᖏᑦ ᑎᑭᐅᒪᔭᐅᔪᓐᓇᕈᑎᒃ. 

ᐆᒻᒪᖅᑯᑎ ᖁᓪᓕᒃᑯᓐᓂᙶᖅᐸᓪᓕᐊᔪᖅ ᐆᒻᒪᖅᑯᑎᖃᖅᑎᒧᑦ, ᐊᓂᕙᓪᓕᐊᔪᕐᓗ ᐆᒻᒪᖅᑯᑎ 

ᓇᖕᒥᓂᖁᑎᖓᓂᙶᖅᑐᖅ ᖁᓪᓕᒃᑯᓐᓅᖅᐸᓪᓕᐊᔪᖅ, ᓇᓗᓇᐃᖅᑕᐅᕙᓪᓕᐊᓂᐊᖅᑐᖅ 

ᖃᐅᔨᓴᕈᑎᖓᒍᑦ ᐃᓯᖅᐸᓪᓕᐊᔪᖅ ᐊᓂᕙᓪᓕᐊᔪᕐᓗ. 

ᐆᒻᒪᖅᑯᑎᒥᒃ ᖃᐅᔨᓴᕈᑎ ᑭᒡᓕᖃᕐᓂᐊᖅᐳᖅ ᐃᑲᕐᕋᒥᑦ ᐊᑐᖅᑕᐅᔪᒥᒃ (kWh) ᖃᓄᑎᒋᓗ 

ᐊᑐᓪᓚᑦᑖᖅᑎᒋᖕᒪᖔᑦ. ᐆᒻᒪᖅᑯᑎᒧᑦ ᖃᐅᔨᓴᕈᑎᖃᖅᑐᑦ ᑕᐃᒫᒃ ᓱᓕ ᑕᖅᑭᑕᒫᖅ 

ᐊᑮᑦᑐᖅᑖᖃᑦᑕᕐᓂᐊᖅᑐᑦ ᑲᒪᒋᔭᖃᕆᐊᖃᕐᓂᐊᕆᓪᓗᑎᒃ ᖃᓄᑐᐃᓐᓇᖅ ᐊᑭᓕᒐᒃᓴᓂᑦ, 

ᐱᔨᑦᑎᕋᖅᑕᐅᓂᕐᒧᑦ ᐊᓯᖏᓪᓗ ᐊᑭᓕᒐᒃᓴᐅᑐᐃᓐᓇᕆᐊᓕᖕᓂ ᑕᖅᑭᑕᒫᖅ.  

ᐆᒻᒪᖅᑯᑎᒧᑦ ᐊᑮᑦᑐᖅᑖᕐᓂᕐᒧᑦ, ᑕᖅᑭᑕᒫᖅ ᖁᓪᓕᒃᑯᑦ ᓇᓗᓇᐃᖃᑦᑕᕐᓂᐊᖅᑐᑦ ᑕᖅᑭᑕᒫᖅ 

ᖃᐅᔨᓴᕈᑎᒃᑰᖅᑐᒥᑦ ᐃᑲᕐᕋᑕᒫᖅ (kWh) ᐊᑐᖅᑐᒧᑦ ᑕᖅᑭᐅᑎᓪᓗᒍᑦ.  

ᓇᓕᐊᖕᓂᑐᐃᓐᓇᖅ ᑕᖅᑭᐅᔪᒥᑦ, ᑕᖅᑭᑕᒫᖅᓯᐅᑦ ᐆᒻᒪᖅᑯᑎᒧᑦ ᖃᐅᔨᓴᕈᑎᖓᒍᑦ 

ᐊᑦᑎᒃᑐᒦᓐᓂᕋᕈᓂᑦ (ᐆᒃᑑᑦ, ᐆᒻᒪᖅᑯᑎᖃᖅᑎ ᑐᓐᓂᖅᑯᑎᖃᕐᓂᖅᓴᐅᒍᓂᑦ ᖁᓪᓕᒃᑯᓐᓄᑦ 

ᓇᖕᒥᓂᖅ ᐊᑐᖅᑕᒥᖕᓂ), ᖁᓪᓕᒃᑯᑦ  ᐊᑭᒃᖠᒋᐊᕈᑎᒃᓴᖓᓂ ᐃᓪᓕᕆᓯᓂᐊᖅᑐᑦ 

ᑕᖅᑭᑕᒫᖅᓯᐅᑎᖓᓄᑦ ᖃᐅᔨᓴᕈᑎᖓᓄ ᐊᑐᕐᓗᒍᑦ (“ᑲᑎᑦᑐᒋᑦ ᑮᓇᐅᔭᑦ”) 

ᐆᒻᒪᖅᑯᑎᖃᖅᑎᓗ ᐊᑮᑦᑐᖅᑖᔾᔮᖏᖦᖢᓂᑦ ᐆᒻᒪᖅᑯᑎᒧᑦ ᑕᖅᑭᐅᔪᒧᑦ.  

ᓇᓕᐊᖕᓂᑐᐃᓐᓇᖅ ᑕᖅᑭᐅᔪᒥᑦ ᑕᖅᑭᑕᒫᖅᓯᐅᑦ ᐆᒻᒪᖅᑯᑎᒧᑦ ᖃᐅᔨᓴᐅᑎ 

ᖄᖏᐅᑎᓯᒪᓂᕋᕈᓂᑦ (ᐆᒃᑑᑦ, ᐆᒻᒪᖅᑯᑎᖃᖅᑎ ᐊᑐᕐᓂᖅᓴᐅᒍᓂᑦ ᐆᒻᒪᖅᑯᑎᒥᒃ 

ᖁᓪᓕᒃᑯᓐᓂᙶᖅᑐᒥᑦ), ᖁᓪᓕᒃᑯᑦ ᐊᑐᓕᕐᓂᐊᖅᑐᑦ ᑲᑎᓯᒪᔪᓂᒃ ᑮᓇᐅᔭᓂᑦ (ᐱᑕᖃᕈᓂᑦ) 

ᑕᖅᑭᑕᒫᖅᓯᐅᑦ ᖃᐅᔨᓴᕈᑎᑎᒍᑦ ᐊᑮᑦᑐᒧᑦ.  

ᑲᑎᓯᒪᔪᑦ ᑮᓇᐅᔭᑦ ᐊᖏᓂᖅᓴᐅᑎᓪᓗᒍᑦ ᑕᖅᑭᑕᒫᖅᓯᐅᒻᒥ ᐆᒻᒪᖅᑯᑎᑐᖅᑕᖓᓂ, 

ᐊᑮᑦᑑᓪᓗᐊᖅᑐᖅ ᑲᑎᓯᒪᔪᓂᒃ ᐊᑭᓕᐅᑕᐅᓂᐊᖅᑐᖅ ᐆᒻᒪᖅᑯᑎᖃᖅᑎᓗ 

ᐊᑮᑦᑐᖅᑖᔾᔮᙱᖦᖢᓂᑦ ᐆᒻᒪᖅᑯᑎᑐᕐᓂᕐᒧᑦ ᑕᖅᑭᐅᔪᒧᑦ. ᑕᖅᑭᑕᒫᖅᓯᐅᒻᒥ ᐆᒻᒪᖅᑯᑎᑐᕐᓂᖓ 

ᖄᖏᐅᑎᒍᓂᑦ ᑲᑎᓯᒪᔪᓂᑦ, ᑲᑎᓯᒪᔪᓕᒫᖏᑦ ᐊᑐᖅᑕᐅᓂᐊᖅᑐᖅ ᑕᖅᑭᑕᒫᖅᓯᐅᑎᖓᓄᑦ 

ᐊᑮᑦᑐᕐᓗ ᐊᒥᐊᒃᑰᔪᖅ ᐊᑮᑦᑑᓕᕐᓂᐊᖅᖢᓂ ᐆᒻᒪᖅᑯᑎᖃᖅᑎᒧᑦ ᑕᖅᑭᐅᔪᒧᑦ ᐊᑭᒋᔭᐅᔪᑦ 

ᒪᓕᒡᓗᒋᑦ.  

ᖃᔅᓯᑐᐃᓐᓇᕐᓂᒃ ᑲᑎᓯᒪᔪᖁᑎᖃᕈᓂᑦ ᑮᓇᐅᔭᓂᒃ ᐊᕐᕌᒎᑉ ᓄᙳᐊᓂ (ᒫᔾᔨ 31) 

ᓄᖑᑎᑕᐅᑐᐃᓐᓇᖃᑦᑕᕐᓂᐊᖅᑐᖅ. 

ᐆᒻᒪᖅᑯᑎᒥᑦ ᖃᐅᔨᓴᕈᑎᒃᑯᑦ ᐱᔨᑦᑎᕋᖕᓂᖅ ᐊᑐᖅᑕᐅᓂᐊᖅᑐᖅ ᒪᓕᒡᓗᓂᑦ ᐊᑐᕆᐊᓕᖕᓂᑦ 

ᐋᖅᑭᒃᓱᖅᓯᒪᔪᑦ Dᒥᑦ. 

4. ᓈᓴᐅᓯᒃᑲᓐᓂᕐᓗᒍᑦ ᐃᓚᒃᑲᓐᓂᖓ “3.6 ᖃᓄᑎᒋᐅᖃᑦᑕᖕᓂᐊᖕᓂᖓ ᐊᒻᒪᓗ ᓱᑲᓐᓇᖅᑑᑉ 

ᓴᙱᓂᖏᑦ” ᐆᒥᖓ “3.7 ᖃᓄᑎᒋᐅᖃᑦᑕᖕᓂᐊᖕᓂᖓ ᐊᒻᒪᓗ ᓱᑲᓐᓇᖅᑑᑉ ᓴᙱᓂᖏᑦ” 

 

ᐋᖅᑭᒃᓱᖅᓯᒪᔪᑦ 

5. ᐃᓚᓕᐅᑎᓗᒍᑦ “ᐋᖅᑭᒃᓱᖅᓯᒪᔪᑦ D ᒪᓕᒋᐊᓖᑦ ᐆᒻᒪᖅᑯᑎᒥᑦ ᖃᐅᔨᓴᕈᑎᒥᑦ ᐱᔨᑦᑎᕋᖕᓂᕐᒧᑦ” 

ᓇᓗᓇᐃᖅᓯᒪᓪᓗᓂᑦ ᐃᓚᓕᐅᑎᓯᒪᔪᖅ Aᒥᑦ. 

ᐃᓚᒍᑕᖓ A: 

ᐋᖅᑭᒃᓱᖅᑕᐅᓯᒪᔪᑦ C: 

ᐊᑐᕆᐊᓖᑦ ᐆᒻᒪᖅᑯᑎᒥᑦ ᖃᐅᔨᓴᕈᑎᒥᑦ ᐱᔨᑦᑎᕋᖕᓂᕐᒧᑦ 

1. ᐱᔪᓐᓇᖅᑎᑕᐅᔪᑦ ᐆᒻᒪᖅᑯᑎᖃᖅᑏᑦ 

1.1. ᐆᒻᒪᖅᑯᑎᓂᑦ ᖃᐅᔨᓴᕈᑎᓕᕆᔾᔪᑎᑎᒍᑦ, ᐆᒻᒪᖅᑯᑎᖃᖅᑎᐅᔪᑦ ᐃᒻᒥᒃᑯᑦ ᒥᑭᔪᒥᑦ, 

ᐆᒻᒪᖅᑯᑎᓕᐅᕈᑎᖃᖅᑐᑦ ᐱᔪᓐᓇᖅᑐᑦ ᐃᑲᕐᕋᑕᒫᕐᒧᑦ ᐆᒻᒪᖅᑯᑎᖃᕈᑕᐅᓗᐊᖅᑐᒧᑦ 

ᐆᒻᒪᖅᑯᑎᖃᖅᑎᐅᑉ ᓇᖕᒥᓂᖁᑎᖓᓂᙶᖅᑐᒥᑦ, ᖁᓪᓕᒃᑯᑦ ᖃᐅᔨᓴᕈᑎᖓᑦᑎᒎᖅᑐᖅ, 

ᖁᓪᓕᒃᑯᓐᓄᑦ ᐅᑎᕐᓗᓂᑦ.  

1.2. ᑖᓐᓇ ᐱᓕᕆᐊᒃᓴᖅ ᐅᒃᑯᐃᖓᔪᖅ ᖁᓪᓕᒃᑯᑎᒍᑦ ᐆᒻᒪᖅᑯᑎᖃᖅᑐᓕᒫᓄᑦ ᓄᓇᓕᓕᒫᕐᓂᑦ, 

ᖃᓄᑐᐃᓐᓇᖅ ᐊᑐᕈᓐᓇᖕᓂᕋᖅᑕᐅᔪᓂᑦ ᓇᖕᒥᓂᖅ ᐆᒻᒪᖅᑯᑎᓕᐅᕈᑎᓄᑦ. 

 

1.3. ᐆᒻᒪᖅᑯᑎᒧᑦ ᖃᐅᔨᓴᕈᑎᖃᕐᓂᖅ ᐊᑐᐃᓐᓇᐅᔪᖅ ᐃᒡᓗᖃᖅᑐᓕᒫᓄᑦ ᐊᒻᒪᓗ ᐊᑕᐅᓯᕐᒧᑦ 

ᕼᐋᒻᒪᓚᐅᑉ ᑯᐊᐳᕇᓴᖓᓄ ᓄᓇᓕᖕᓂ.  

 

1.4. ᐆᒻᒪᖅᑯᑎᖃᖅᑎᐅᔪᖅ ᒫᓐᓇᐅᔪᖅ ᐆᒻᒪᖅᑯᑎᖃᕆᐊᖃᖅᐳᖅ ᖁᓪᓕᒃᑯᓐᓂᑦ 

ᒪᑭᑕᑦᑎᐊᖅᑐᒥᑦ. 

 

2. ᐱᔪᓐᓇᖅᑎᒋᔭᐅᔪᑦ ᐊᓯᖏᓪᓗ ᑭᒡᓕᖃᖅᑎᑕᐅᔪᑦ  

2.1. ᐱᑐᒃᓯᒪᔪᖅ ᓇᖕᒥᓂᖅ ᐆᒻᒪᖅᑯᑎᒋᔭᐅᔪᖅ ᖄᖏᐅᑎᓯᒪᔾᔮᖏᑦᑐᖅ 10 kWᒥᑦ.  

2.2. ᑕᒪᐃᓐᓄ ᐱᔪᓐᓇᖅᑎᒋᓂᖓᓄᑦ ᑭᒡᓕᒋᔭᐅᔪᖅ ᐆᒻᒪᖅᑯᑎᒥᑦ ᖃᐅᔨᓴᕈᑎᑎᒍᑦ ᓇᖕᒥᓂᖅ 

ᐆᒻᒪᖅᑯᑎᖃᕐᓂᕐᒧᑦ ᑕᒪᐃᓐᓂ ᓄᓇᓕᖕᓂ ᖄᖏᐅᑎᔾᔮᖏᑦᑐᖅ 7%ᒥᑦ ᐊᕐᕌᒍᑕᒫᖅ 

ᐆᒻᒪᖅᑯᑎᑐᕐᓂᖅᐹᒋᕙᒃᑕᖓᓂ ᐱᖃᕐᕕᐅᔫᑉ ᐃᓚᖓᓂᓘᓐᓃᑦ, ᕿᒥᕐᕈᔭᐅᓯᒪᓗᓂᑦ 

ᖁᓪᓕᒃᑯᓐᓂᑦ. ᖁᓪᓕᒃᑯᑦ ᐊᔾᔨᒌᙱᑎᑦᑎᔪᓐᓇᖅᑐᑦ ᐱᔪᓐᓇᕐᓂᕆᔭᐅᔪᓂᑦ, ᓄᓇᓖᑦ 

ᒪᓕᒡᓗᒋᑦ, ᐃᓱᒪᒋᓗᒋᑦ ᐊᑐᖅᑕᐅᑎᒋᓂᖏᑦ ᐊᑦᑕᕐᓇᖅᑕᐃᓕᑎᑦᑎᓂᕐᓗ ᐆᒻᒪᖅᑯᑎᒥᑦ.  

3. ᐱᑐᒃᓯᒪᓂᖅ ᐆᒻᒪᖅᑯᑎᖃᐅᑎᒧᑦ  

3.1. ᓇᖕᒥᓂᖅ ᐆᒻᒪᖅᑯᑎᒋᔭᐅᔪᑦ ᖃᐅᔨᓴᕈᑎᑎᒎᖓᔪᑦ ᑎᑭᐅᒪᔭᕆᐊᖃᖅᐳᑦ ᖁᓪᓕᒃᑯᑦ 

ᐱᑐᒃᓯᒪᔪᓐᓇᐅᑎᖓᓄᑦ ᒪᓕᒡᓗᓂᓗ ᑲᓇᑕᒥ ᐆᒻᒪᖅᑯᑎᓄᑦ ᒪᓕᒐᕐᓂᑦ.  

3.2. ᐆᒻᒪᖅᑯᑎᒥᑦ ᖃᐅᔨᓴᕈᑎ ᐃᓕᐅᖅᑲᖅᑕᐅᔭᕆᐊᓕᒃ ᖃᐅᔨᓴᖅᑕᐅᓗᓂᓗ ᓄᓇᕗᑦ ᒐᕙᒪᐅᑉ 

ᐊᑦᑕᕐᓇᖅᑕᐃᓕᒪᔪᓕᕆᔨᒃᑯᖏᓐᓂᑦ ᖃᐅᔨᓴᖅᑕᐅᑐᐃᓐᓇᕆᐊᖃᕆᓪᓗᓂᓗ ᖁᓪᓕᒃᑯᓐᓂᑦ.  

4. ᐱᓕᕆᐊᒃᓴᑦ ᑲᒪᒋᔭᒃᓴᖏᓪᓗ 

4.1. ᐊᑭᖏᓐᓂᒃ ᑲᒪᒋᔭᖃᕆᐊᖃᕐᓂᖅ 

4.1.1. ᐆᒻᒪᖅᑯᑎᒧᑦ ᖃᐅᔨᓴᕈᑎᖃᖅᑐᑦ ᑲᒪᒋᔭᒃᓴᖃᖅᐳᑦ ᑕᒪᐃᓐᓂ ᐊᑭᒋᔭᐅᔪᓕᒫᓂᑦ 

ᐱᔨᑦᑎᕋᖅᑕᐅᓕᕆᐊᕈᑎᖓᓂᑦ ᐱᖃᓯᐅᑎᓪᓗᓂ ᐊᑭᓕᒫᖏᑦ ᐃᖏᕐᕋᑎᑦᑎᓂᕐᒧᑦ 

ᐊᑭᖏᓐᓂᒡᓗ ᒪᓕᒃᑎᑦᑎᓂᕐᒧᑦ ᐊᑐᖅᑐᓂᒃ ᒪᓕᒐᕐᓂᑦ ᐊᑐᐊᒐᕐᓂᒡᓗ. 

ᐱᔨᑦᑎᕋᖅᑕᐅᓕᕆᐊᕈᑎᖓ ᐱᒋᐊᖅᐳᖅ ᖁᓪᓕᒃᑯᑦ ᐆᒻᒪᖅᑯᑎᖏᑦ ᐱᑐᒃᓯᒪᕝᕕᒋᔭᖓ 

ᖃᐅᔨᓴᕈᑎᖓᓄᑦ ᐆᒻᒪᖅᑯᑎᖃᖅᑎᐅᑉ.  

4.1.2. ᐆᒻᒪᖅᑯᑎᒧᑦ ᖃᐅᔨᓴᕈᑎᓕᒃ ᑲᒪᒋᔭᒃᓴᖃᖅᐳᖅ ᐊᑭᒋᔭᐅᔪᓕᒫᓂᑦ 

ᓄᑖᙳᕆᐊᖅᑎᑦᑎᓇᓱᐊᕐᓂᕐᒧᑦ ᖁᓪᓕᒃᑯᑦ ᐱᑐᒃᓯᒪᕝᕕᒋᔭᖓᓄᑦ 

ᐊᑐᕈᓐᓇᖅᓯᓇᓱᐊᕐᓗᒍᑦ ᖃᐅᔨᓴᕈᑎ ᐆᒻᒪᖅᑯᑎᖃᖅᑎᐅᑉ. ᖁᓪᓕᒃᑯᑦ 

ᑲᒪᒋᔭᖃᕐᓂᐊᖅᑐᖅ ᓴᓇᔭᐅᔭᕆᐊᖃᕐᓂᖓᓂᑦ, ᑕᐅᒃᑐᒃᓴᖓᓂᑦ ᐃᓕᐅᖅᑲᐃᓂᕐᒧᓪᓗ 

ᐊᑮᑦᑐᙳᖅᑎᑕᐅᓗᓂᓗ ᖃᐅᔨᓴᕈᑎᑖᖅᑐᒧᑦ.  

4.2. ᐊᓯᖏᑦ ᑲᒪᒋᔭᒃᓴᑦ 

ᖁᓪᓕᒃᑯᑦ ᐃᒪᐃᓐᓂᐊᖅᑐᑦ: 

4.2.1. ᐊᑐᓕᖅᑎᑦᑎᓗᖅᑎᒃ, ᑲᔪᓯᑎᑦᑎᓗᑎᒃ ᑐᓴᐅᒪᖃᑎᖃᐃᓐᓇᕐᓗᑎᒡᓗ 

ᖃᐅᔨᓴᕈᑎᖃᖅᑐᓂᑦ.  

4.2.2. ᑲᔪᓯᑎᑦᑎᓗᒍᑦ ᓄᑖᙳᕆᐊᖅᓯᓗᒍᓗ, ᑎᑎᖅᑲᓕᒫᓂᑦ ᐆᒻᒪᖅᑯᑎᒧᑦ 

ᖃᐅᔨᓴᕈᑎᖃᕐᓂᖕᒧᑦ; ᑕᒪᒃᑯᐊᓗ ᑎᑎᖅᑲᑦ ᐊᑐᐃᓐᓇᐅᑎᓪᓗᒋᑦ ᐆᒻᒪᖅᑯᑎᖃᖅᑎᓄᑦ 

ᖁᓪᓕᒃᑯᑦ ᐃᑭᐊᖅᑭᕕᖓᓂ.  

4.2.3. ᓇᓗᓇᐃᕐᓗᒍᑦ ᐆᒻᒪᖅᑯᑎᒧᑦ ᖃᐅᔨᓴᕈᑎᖃᖅᑎᐅᔪᑦ ᑎᑭᐅᒪᒐᓗᐊᕐᒪᖔᑦ ᑕᒪᐃᓐᓄ 

ᐱᑐᒃᓯᒪᓂᕐᒧᑦ ᑎᑭᐅᒪᔭᐅᔭᕆᐊᓕᖕᓂᑦ ᑕᐃᒪᐃᓐᓂᖓᓄᓗ ᐱᔪᓐᓇᕐᓗᑎᒃ 

ᖃᐅᔨᓴᕈᑎᖃᕈᓐᓇᕐᓂᖕᒧᑦ.  

4.2.4. ᓇᓚᐅᑦᑖᖅᐸᒡᓗᑎᒃ ᐊᑭᒃᓴᓂᑦ ᖃᓄᑐᐃᓐᓇᖅ ᓄᑖᙳᕆᐊᕈᑕᐅᔭᕆᐊᓕᖕᓄᑦ 

ᖁᓪᓕᒃᑯᓐᓄ ᐱᑐᒃᓯᒪᔾᔪᑎᓄᑦ.  

ᓇᖕᒥᓂᖅ ᐆᒻᒪᖅᑯᑎᖃᖅᑎᐅᔪᖅ/ᐆᒻᒪᖅᑯᑎᒥᑦ ᖃᐅᔨᓴᕈᑎᖃᖅᑎᐅᔪᖅ ᐃᒪᐃᓐᓂᐊᖅᑐᖅ:  

4.2.5. ᑎᑭᐅᒪᓗᒍᑦ ᐱᑐᒃᓯᒪᓂᕐᒧᑦ ᑎᑭᐅᒪᔭᐅᔭᕆᐊᖃᖅᑎᑕᐅᔪᓂᑦ ᖁᓪᓕᒃᑯᓐᓂᑦ.  

4.2.6. ᖃᐅᔨᒃᑲᕐᓗᒋᑦ ᖁᓪᓕᒃᑯᑦ ᐆᒻᒪᖅᑯᑎᒥᑦ ᖃᐅᔨᓴᕈᑎᖃᕈᒪᓂᐊᕐᓂᕐᓂᑦ 

ᐊᑐᐃᓐᓇᐅᑎᑦᑎᓗᒍᓗ ᖃᐅᔨᓴᕈᓐᓇᐅᑎᒥᑦ ᖃᐅᔨᓴᖅᑕᐅᔪᓐᓇᕐᓗᓂᑦ ᖁᓪᓕᒃᑯᓐᓂᑦ 

ᐊᒻᒪᓗ ᓄᓇᕗᑦ ᒐᕙᒪᖓᑦᑕ ᐊᑦᑕᕐᓇᖅᑕᐃᓕᒪᔪᓕᕆᔨᒃᑯᖏᓐᓂᑦ. 

4.2.7. ᒪᓕᒃᑕᐃᓐᓇᕆᓗᒋᑦ ᐊᒃᑑᑎᔪᑦ ᕼᐋᒻᒪᓚᒥ ᒪᓕᒐᒃᓴᑦ, ᓄᓇᕗᒻᒥ ᑲᓇᑕᒥᓗ ᒪᓕᒐᐃᑦ 



5 

 

ᐊᑐᐊᒐᐃᓪᓗ.  

4.2.8. ᖃᐅᒻᒪᖅᑯᑎᒥᑦ ᖃᐅᔨᓴᕈᑎᖃᕐᓂᕐᒧᑦ ᐊᖏᕈᑎᒥᑦ ᐊᑎᓕᐅᕐᓗᒍᑦ.  

5. kWh ᐆᒻᒪᖅᑯᑎᒧᑦ ᐊᑭᒃᖠᒋᐊᕈᑏᑦ 

5.1. ᐆᒻᒪᖅᑯᑎᖃᖅᑏᑦ ᖃᓄᑐᐃᓐᓇᖅ ᑮᓇᐅᔭᖅᑖᖃᑦᑕᔾᔮᖏᑦᑐᑦ ᐆᒻᒪᖅᑯᑎᒥᑦ ᖃᐅᔨᓴᕈᑎᑎᒍᑦ.  

ᐆᒻᒪᖅᑯᑎᒧᑦ ᖃᐅᔨᓴᕈᑎ ᑭᒡᓕᖃᖅᐳᖅ kWhᒥᑦ kWhᒧᑦ ᑕᐅᖅᓰᓂᕐᒧᑦ ᐆᒻᒪᖅᑯᑎᒥᑦ. 

ᐆᒻᒪᖅᑯᑎᒥᑦ ᖃᐅᔨᓴᕈᑎᖃᖅᑐᑦ ᑕᖅᑭᑕᒫᖅ kWhᓂᒃ ᐊᑭᒃᖠᒋᐊᕈᔾᔨᖃᑦᑕᕐᓂᐊᖅᑐᑦ 

ᐊᔾᔨᖃᖅᑐᒥᑦ kWh ᐊᓂᕙᓪᓕᐊᔪᒥ ᖁᓪᓕᒃᑯᑦ ᐆᒻᒪᖅᑯᑎᖓᓄ ᑖᓐᓇ ᑕᖅᑭᐅᑎᓪᓗᒍᑦ. 

ᖁᓪᓕᒃᑯᑦ ᑭᒡᓕᓯᓂᐊᖃᑦᑕᕐᓂᐊᖅᑐᑦ kWh ᑲᑎᑉᐸᓪᓕᐊᔪᓂᒃ ᐅᑎᖅᐸᓪᓕᐊᔪᓕᒫᓂᑦ 

ᖁᓪᓕᒃᑯᑦ ᐊᖅᑯᑎᖓᑦᑎᒎᖅᑐᑦ ᐊᒻᒪᓗ ᐊᑭᒃᖠᒋᐊᕈᔾᔨᕙᒡᓗᑎᒃ ᐆᒻᒪᖅᑯᑎᖃᖅᑎᐅᔪᑦ 

ᑕᖅᑭᑕᒫᖅ.  

5.2. ᓇᓕᐊᖕᓂᑐᐃᓐᓇᖅ ᑕᖅᑭᐅᔪᒥᑦ, ᐆᒻᒪᖅᑯᑎᖃᖅᑎᐅᔪᖅ ᑐᓂᓯᓂᖅᓴᐅᒍᓂᑦ ᐆᒻᒪᖅᑯᑎᒥᑦ 

ᖁᓪᓕᒃᑯᓐᓄᑦ ᐊᑐᖅᑕᒥᖕᓂᑦ ᖁᓪᓕᒃᑯᓐᓂᑦ, ᖁᓪᓕᒃᑯᑦ ᓴᓂᕐᕙᐃᓂᐊᖅᑐᑦ 

ᐊᑭᒃᖠᒋᐊᕈᑎᒃᓴᖓᓂ ᑕᐃᒫᒃᑎᒋ ᐆᒻᒪᖅᑯᑎᖃᖅᑎᐅᔪᒧᑦ. 

5.3. ᓇᓕᐊᖕᓂᑐᐃᓐᓇᖅ ᑕᖅᑭᐅᔪᒥᑦ, ᐆᒻᒪᖅᑯᑎᖃᖅᑎᐅᔪᖅ ᐊᑐᕐᓂᖅᓴᐅᒍᓂᑦ 

ᖁᓪᓕᒃᑯᓐᓂᙶᖅᑐᒥᑦ ᓇᖕᒥᓂᖅ ᐆᒻᒪᖅᑯᓯᐊᒥᖕᓂᑦ, ᖁᓪᓕᒃᑯᑦ ᐊᑭᓖᑎᑦᑎᓂᐊᖅᑐᑦ 

ᐆᒻᒪᖅᑯᑎᖃᖅᑎᐅᑉ ᑲᑎᓯᒪᔭᙱᓐᓂᑦ ᐆᒻᒪᖅᑯᑎᒥᑦ ᐊᑐᖅᓯᒪᔭᖓᓄᑦ. 

5.4. ᖁᓪᓕᒃᑯᑦ ᓇᓗᓇᐃᔭᖅᓯᒪᔪᒥᒃ ᑐᑭᓯᐅᒪᑎᑦᑎᔭᕆᐊᓖᑦ ᓴᓂᕐᕙᒃᓯᒪᔪᒥᑦ ᑕᑯᒃᓴᐅᓗᓂᑦ 

kWhᒥᑦ ᐊᑐᖅᑎᒋᓂᖓ ᑖᓐᓇ ᑕᖅᑭᐅᑎᓪᓗᒍᑦ ᖃᔅᓯᖃᓕᕐᓂᖓᓗ ᓴᓂᕐᕙᒃᓯᒪᔪᖅ 

ᖃᐅᒻᒪᖅᑯᑎᖃᖅᑎᐅᑉ ᑕᖅᑭᑕᒫᖅᓯᐅᑎᖓᓂ.  

5.5. ᓴᓂᕐᕙᐃᖃᑦᑕᕐᓂᐊᖅᑐᑦ ᐆᒻᒪᖅᑯᑎᐅᓗᐊᖅᑐᒥᑦ ᑕᖅᑭᐅᑉ ᐃᓗᐊᓂ ᐊᑐᖅᑕᐅᕙᒡᓗᓂᓗ 

ᐊᑐᖅᑕᐅᔭᕆᐊᖃᕌᖓᑦ ᑕᖅᑭᐅᒃᑲᓐᓂᓕᖅᑎᓪᓗᒍᑦ ᐆᒻᒪᖅᑯᑎᒧᑦ ᖃᐅᔨᓴᕈᑎᓕᕆᓂᕐᒧᑦ 

ᐊᕐᕌᒎᑉ ᐃᓗᐊᓂ. ᓴᓂᕐᕙᒃᑕᐅᕙᓪᓕᐊᔪᑦ ᐊᑐᖅᑕᐅᕙᓪᓕᐊᔭᕆᐊᓖᑦ ᐆᒻᒪᖅᑯᑎᒧᑦ ᒪᓕᒡᓗᒋᑦ 

ᖃᖓ ᓴᓂᕐᕙᒃᑕᐅᓚᐅᕐᓂᖓ. ᓴᓂᕐᕙᒃᑕᐅᓯᒪᔪᑦ ᐊᑐᖅᑕᐅᙱᓐᓂᖏᑦ 

ᓄᖑᑎᑕᐅᖃᑦᑕᕐᓂᐊᖅᑐᑦ ᒫᔾᔨ 31ᒥᑦ ᐊᕐᕌᒍᑕᒫᖅ. ᐆᒻᒪᖅᑯᑎᖃᖅᑏᑦ 

ᐃᓚᐅᓕᖃᑕᐅᔪᓐᓇᖅᑐᑦ ᖃᐅᔨᓴᕈᑎᖃᕐᓂᕐᒥᑦ ᖃᖓᑐᐃᓐᓇᖅ ᐊᕐᕌᒎᑉ ᐃᓗᐊᓂ.  

5.6. ᓴᓂᕐᕙᒃᑕᐅᓯᒪᔪᑦ ᖃᐅᔨᓴᕈᑎᑎᒍᑦ ᓄᖑᑎᑕᐅᖃᑦᑕᕐᓂᐊᖅᑐᑦ ᐊᕐᕌᒍᑕᒫᖅ ᒫᔾᔨ 31-

ᖑᓕᕌᖓᑦ. ᐆᒻᒪᖅᑯᑎᒧᑦ ᐊᑭᒃᖠᒋᐊᕈᑕᐅᔪᑦ ᓅᑕᐅᔪᓐᓇᖃᑦᑕᙱᑦᑐᑦ ᐊᕐᕌᒍᒧᑦ ᐅᕝᕙᓘᓐᓃᑦ 

ᐊᓯᖓᓄ ᐆᒻᒪᖅᑯᑎᖃᖅᑎᒧᑦ. 

 


